
GOUVÈNÈ HOCHUL INISYE REDIKSYON TAKS POU REZIDAN PENN SOUTH YO  
  

Bati sou viktwa bidjetè Gouvènè a pou diminye taks pou rezidan Mitchell-Lama 
nan Vil Nouyòk yo a mwatye  

  
Prèske 100,000 fwaye Mitchell-Lama ak 2,800 rezidan Penn South pral peye 

mwens, sa k ap kenbe lajan nan pòch fanmi k ap travay di yo  
  
  
Gouvènè Kathy Hochul te siyen yon lwa jodi a pou kòmanse rediksyon taks pou rezidan 
Penn South yo. Aksyon sa a pèmèt Vil Nouyòk adopte yon soulajman taks lokal pou 
Penn South. Lejislasyon ki siyen jodi a baze sou viktwa Gouvènè a nan Bidjè Ane Fiskal 
26 la, ki te otomatikman diminye taks yo a mwatye pou fwaye Mitchell-Lama nan Vil 
Nouyòk yo. Yo estime aksyon sa a pral pèmèt rezidan Mitchell-Lama nan vil Nouyòk 
ekonomize jiska 50 milyon dola chak ane. Bidjè a te otorize tou gouvènman lokal yo pou 
yo ofri menm soulajman taks bay devlopman Mitchell-Lama andeyò Vil Nouyòk.  
  
"Avèk enflasyon k ap fè pri lojman monte atravè Etazini, administrasyon mwen an ap 
koupe taks yo a mwatye pou rezidan Mitchell-Lama nan vil Nouyòk yo, pou kenbe lajan 
nan pòch prèske 100,000 fwaye ki travay di", Gouvènè Hochul. "Depi lè mwen te antre 
an fonksyon, eta a envesti prèske 500 milyon dola nan kay Mitchell Lama yo nan tout 
eta a pou prezève plis lojman abòdab pou Nouyòkè klas mwayèn yo."  
  
Lejislasyon (A8651A/S7780B) ta otorize Vil Nouyòk pou bay Penn South yon soulajman 
taks, sèl pwopriyete kowoperativ Atik V ki rete a. Penn South ap fè fas ak ogmantasyon 
nan depans fonksyònman yo, ki menase afekte kalite bilding yo ak abòdabilite alavni 
pou rezidan li yo. Gen yon gwo mank lojman abòdab e lejislasyon sa a pral ede prezève 
sante alontèm sa ki deja egziste a.  
  
Lejislasyon ki siyen jodi a kontinye aksyon Gouvènè Hochul yo pou bay kay Mitchell-
Lama ak rezidan li yo soulajman. Aksyon Gouvènè a pou Bidjè Ane Fiskal 2026 la te 
bay yon pi gwo avantaj rediksyon taks sou lwaye lojman ki te diminye taks sou lwaye 
lojman Mitchell-Lama a omwen 50 pousan nan Vil Nouyòk epi ki te pèmèt menm bagay 
la atravè opsyon lokal yo nan rès eta a. Bidjè Gouvènè a pou ane fiskal 25 la te eseye 
entèdi pratik diskriminatwa pou lojman abòdab, tankou kay Mitchell-Lama yo, nan prim 
asirans yo.  
  



Avèk ogmantasyon pri yo, Gouvènè Hochul ap asire ke pwopriyete Mitchell-Lama ki 
sipèvize pa eta yo byen plase pou fè envestisman enpòtan. Anba lidèchip Gouvènè 
Hochul, eta a ak Lejislati a te mete prèske 500 milyon dola sou kote pou ede inite 
Mitchell-Lama yo nan tout eta a. CR te ede reyabilite 24,000 inite Mitchell-Lama, li te 
envesti plis pase 265 milyon dola jiska prezan pou prezève rezèv lojman abòdab 
enpòtan sa a. Eta a te mete 80 milyon anplis nan Bidjè Ane Fiskal 25 la pou Pwogram 
Prezèvasyon Mitchell-Lama a, epi Bidjè Ane Fiskal 26 la te gen ladan l 140 milyon nan 
nouvo finansman Eta a pou sipòte amelyorasyon nan kay Mitchell-Lama yo, 110 milyon 
dola pou Vil Nouyòk.  
  
Komisè Enterimè Depatman Prezèvasyon ak Konstriksyon Lojman Vil Nouyòk la, 
Ahmed Tigani, te deklare, "Men ak sa li sanble lè nou kanpe pou Nouyòkè yo ki te bati 
epi soutni vil sa a.. Kit se finanse reparasyon kapital ijan oswa enskri Nouyòkè ki pi aje 
yo pou zouti ki kenbe pri lwaye yo estab, Administrasyon sa a ak HPD te rete fèm nan 
misyon nou pou sipòte ak prezève estòk lojman Mitchell-Lama nou yo. Gras ak lidèchip 
Gouvènè a ak lejislati Eta a, nou gen plis mwayen pou ranfòse angajman sa a, 
reyenvesti nan lojman esansyèl sa a, epi ogmante èd ak enpak nou. Lè nou pwoteje 
lojman abòdab, n ap pwoteje kapasite moun ak fanmi yo pou yo rete epi pwospere nan 
katye yo rele lakay yo."  
  
Senatè Eta Brad Hoylman-Sigal te deklare, "Devlopman lojman abòdab nan Vil 
Nouyòk ap fè fas ak ogmantasyon depans fonksyònman, sa ki menase viabilité alontèm 
pou devlopman sa yo rete abòdab. Nan Bidjè Ane Fiskal 2026 la, nou te pran mezi pou 
pwoteje abòdabilite bilding Mitchell Lama yo, men malerezman yo te eskli kowoperativ 
Atik V yo, tankou Penn South, malgre tradisyonèlman lalwa trete yo menm jan ak kay 
Mitchell Lama yo. Se poutèt sa Manm Asanble Simone avè m te goumen pou nou te 
adopte yon lejislasyon separe pou diminye chay taks sou lwaye lojman pou kowoperativ 
Atik V yo a mwatye – soti nan 10% a 5% – pou ba yo menm soulajman taks yo te bay 
kay Mitchell Lama yo dènyèman. Pwojè lwa nou an pèmèt Penn South ekonomize jiska 
2 milyon dola chak ane pou ede koperativ kapital limite sa a ki gen anpil istwa rete yon 
wazis abòdab nan yon oseyan lwaye k ap monte atravè Manhattan. Mwen rekonesan 
anvè Lidè Majorite Sena a, Andrea Stewart-Cousins, paske li te fè pwojè lwa sa a yon 
priyorite pandan sesyon lejislatif la epi anvè Gouvènè Hochul paske li te siyen l pou fè l 
vin yon lwa jodi a."  
  
Manm Asanble Linda B. Rosenthal te deklare, "Konstriksyon ak prezèvasyon lojman 
abòdab mache men nan men pandan yon kriz abòdablite. Se poutèt sa, antanke 
Prezidan Komite Lojman Asanble a, mwen te fyè anpil pou m te mete presyon pou yon 
akò nan bidjè ane pase a ki te diminye taks sou lwaye lojman pou devlopman Mitchell-
Lama yo atravè Vil Nouyòk ak eta a. Siyati lejislasyon jodi a – ki pwolonje benefis sa a 
bay Penn South, yon kominote koperativ abòdab remakab – ajoute sou efò enpòtan sa 
yo lè li prezève bastyon abòdablite sa a pou jenerasyon aktyèl ak jenerasyon k ap vini 
yo. Mwen felisite Gouvènè Hochul, moun ki te prezante pwojè lwa a ak anpil defansè ki 
te fè efò jodi a tounen yon reyalite. M ap kontinye goumen pou mezi ki gen bon sans ki 
prezève epi ogmante abòdablite pou tout Nouyòkè nan pwochen sesyon lejislatif la."  
  



Manm Asanble Tony Simone te deklare, "Yon ajanda abòdablite kòmanse lakay ou. 
Pandan Nouyòk kontinye pran mezi solid pou konfwonte kriz abòdablite lojman an lè li 
ankouraje konstriksyon nouvo lojman, nou dwe asire ke yo prezève abòdablite ki 
egziste deja a. Mwen fyè dèske mwen te vote pwojè lwa sa a pou rezidan Penn South 
yo epi mwen rekonesan pou sipò solid Gouvènè Hochul la alafwa nan pasaj li ak nan 
siyati li pou fè li vin tounen yon lwa a."  
  
Manm Konsèy Minisipal Vil Nouyòk Erik Bottcher te deklare, "Penn South se yon 
poto mitan abòdablite nan kominote nou an, e aksyon jodi a asire li pral rete konsa pou 
jenerasyon k ap vini yo. Mwen remèsye Gouvènè Hochul pou lidèchip li nan pwoteje 
rezidan Mitchell-Lama yo, epi mwen pwofondman rekonesan anvè Senatè Hoylman-
Sigal ak Manm Asanble Tony Simone pou travay san pran souf yo nan adopsyon 
lejislasyon enpòtan sa a nan nivo eta a. Prezève Penn South pa sèlman konsène 
pwoteje apatman yo — men tou pwoteje yon estil lavui pou plizyè milye Nouyòkè k ap 
travay di ki merite estabilite ak trankilite lespri lakay yo."  
  
Ajanda Abòdablite Gouvènè a  
Depi lè li te antre an fonksyon, Gouvènè Hochul te rete fèm nan efò li pou fè eta a pi 
abòdab pou Nouyòkè yo. Bidjè Gouvènè a pou ane fiskal 2026 la gen ladan l yon 
Ajanda Abòdablite 4 milya dola ki gen ladan l:  

• Yon pwogram ranbousman enflasyon 2 milya dola, ki bay jiska 400 dola 
pou plis pase 8.2 milyon Nouyòkè.  

• Yon rediksyon taks pou klas mwayèn nan, dezyèm rediksyon taks nan 
manda Gouvènè Hochul la, ki fè to taks pou moun ak fanmi klas mwayèn 
yo desann nan nivo ki pi ba yo depi prèske 70 ane.  

• Yon ekspansyon Kredi Taks pou Timoun Empire a, k ap ogmante montan 
kredi a jiska 1,000 dola pa timoun.  

• Manje gratis nan lekòl pou tout moun, sa ap fè paran ak fanmi yo 
ekonomize jiska 1,600 dola pa ane.  

